
1.- A CULTURA COMA ACCION SIMBOLICA

Coma viches nos temas anteriores en relacion ao termo de cultura hai unha
serie de aspectos sobre os que na Antropoloxia e en xeral no mundo cientifico,
hai un amplo consenso: en primeiro lugar a cultura non € un asunto de xenes,
sendn que se aprende. Ademais as culturas humanas avanzan, cambian, ou
sexa, son histéricas. Se sumamos o0 conxunto dos saberes humanos
completamos o0 mapa da cultura humana universal. Neste conxunto de artificios
creados polos seres humanos hai acumulacion (unhas xeraciéns aprenden de
outras).

En terceiro lugar, e disto nos ocuparemos neste tema, a cultura & unha

cuestion de ideas e valores, un molde mental colectivo. As ideas e os valores, a
cosmoloxia, a moralidade, a estética... exprésanse mediante simbolos e polo

tanto podese describir a cultura coma un sistema simbolico. A cultura carga a
vida cotia de sentidos, de significados, € dicir, de direccibns e
intencionalidades, de valores e de organizacions. A funcién que cumpre este

papel é denominada funcion simbdlica, en sentido moi amplo.

Dende o momento en que un neno/a nace, vese bombardeado por ideas,
valores, normas, bens materiais, unha estructura social e todas aquelas cousas
gue constitien a cultura da sociedade na que nace. Xa temos visto como este
bombardeo ou endoculturacion, é mais intenso durante os primeiros anos e
vida, pero en realidade non cesa nunca porque o0s adultos contindan
aprendendo novos status e roles durante toda a vida.

Isto crea unha perspectiva particular, que é compartida por todo o grupo. Esta
vision ou concepcion do mundo € ao mesmo tempo unha perspectiva
compartida sempre en cambio pola accion dos axentes da cultura, por noés.

Para ver a cultura como xogo de simbolos e de sentidos a antropoloxia adopta
o punto de vista dunha ciencia interpretativa a busca de significacions. O
antropologo Gertz pofiianos o seguinte exemplo para comprendermos qué
significa buscar significacions:

Imaxina duas persoas. Unha ten un tic nervioso que lle fai pechar o ollo dereito
a cada pouco. Outra chisca un ollo a un
amigo que ve na distancia. Dende féra as
duas fan o mesmo: baixan a sua palpebra
dereita durante un instante. Sen embargo
un chisco non ten nada que ver cun tic. A
segunda persoa estd a facer un acto
cargado de significados, estase a
comunicar co Sseu amigo, e tamén,
seguramente, con outros, sen que el se
decate, que estaran a ver 0 seu xesto e a
atribuirlle  significados. Ainda mais,
poderia chegar unha terceira persoa que
imite & segunda e faga un chisco
esaxerado tentando a burla, xa temos un
novo conxunto de significados. En
realidade a complexidade de significados
non ten fin.

A diferencia entre o tic nervioso e o chisco, todo o que significa, o chisco, iso &
a cultura. A mesma cantidade de significados podemos atribuir a calquera outro
comportamento, aos costumes de todo tipo, as normas de alimentacion, ou aos
obxectos materiais da nosa cultura.

Dende esta perspectiva a cultura non é exactamente un conxunto de ideas nin
moito menos de cousas naturais. E un conxunto de significados para a xente. A
cultura é publica, contén ideas, é verdade (por exemplo: cun chisco mostras
solidariedade co teu amigo), pero esas ideas non estan na cabeza de alguén,

7z

non son algo persoal. Dende logo que a cultura non é algo fisico pero

tampouco € unha entidade oculta. A cultura como significados non é algo nin
obxectivo (externo aos individuos), nin subxectivo (interno, persoal e que non
compartamos). A palabra que se utiliza € simbdlica: a cultura vista como
conxunto de significados € accion simbdlica. E para aprender a través das
culturas hai que preguntarse polo sentido das accions, polo seu valor, polo que
cada accion (un chisco) expresa coa sua aparicion e polo seu intermedio. Que

A cultura é un contexto dentro do cal poden describirse os fendmenos de forma
intelixible e comprensible (unha forma de relacion social, unha pauta
econébmica, un aspecto da organizacion social, unha crenza...
comprendémolos dentro de tal cultura). E o espacio no que os individuos
pofiemos en xogo o0s simbolos que manexamos culturalmente.

Hai certos aspectos da cultura que son bo observatorio da conducta simbélica
pola potencia e a extension dos simbolos que crean. Non é que so se
manifeste neles esta capacidade, non, é que a Antropoloxia Cultural pensou
neles mais a mitdo e dende hai mais tempo. Estes son a arte, a relixion, os
xéneros retéricos. A modo de exemplo imos facer mencién aos ultimos en
primeiro lugar. A continuacibn nos centraremos na relixion, ou nalguns
aspectos dela, dado que este ten sido e segue a ser un intenso campo de
traballo para a antropoloxia cultural.

1.2.- OS RELATOS

Contos, lendas, provervios, chistes, .... As culturas estan encapsuladas en
narracions. Nos pobos sen escritura estes transmitense oralmente como sigue
a acontecer con moitos contos, lendas, refrans ou chistes que contemos nas
nosa memoria. Coa invencion da escritura, arredor do 3000 aC comezamos a
escribir estas narraciéns. O invento da imprenta fixo que moitas mais persoas
comezaran a ler as historias escritas. Hoxe os contadores de historias son mais
ben a televisién e o cine que as prazas e as conversas familiares ou vecifais
nas tardes de inverno. Ademais incorporamos outra rareza: o copyright. As
novelas, as peliculas, os contos, son legalmente propiedade persoal do seu
autor. Unha rareza porque ata o capitalismo as historias que se contaban eran
propiedade da cultura na que se produciran.

Entre todos os relatos hai uns de simboloxia especialmente rica, 0os mitos,
deles nos ocuparemos noutro lugar deste tema. Sen embargo todos eles estan

UNIDADE 6: A ACULTURA COMA ORDE SIMBOLICA 3



XUNTA DE GALICIA ot Flaftaf-:-rma educativa

' CrNSELLERIA DE EDUCACION O datormacion a distancia
* L

E ORDENACION LINIVERSI TARIA FONDO SOCIL i

B SRE R SO A www.iessanclemente. net

cargados de valores, de principios, de cousas que son importantes cofiecer nas
culturas que os producen e os relatan.

As formas mais importante do relato son:

- Os contos: que falan das aventuras de personaxes que superan obstaculos
ou que viven experiencias memorables. Os contos tenden a ter mensaxes que
reforzan as conviccions culturais. Os contos populares xogan o0s temas e
tensions elementais, de xeito que son a un tempo entretidos e instructivos. Os
contos foron representados dalgun xeito, cando se escriben perden este valor
dunha audiencia que participa.

- As lendas: tratan de importantes figuras do pasado e as suUas fazafias. As
lendas son os relatos que se contan coma se fosen certas, fronte aos contos
(que acontecen en lugares moi lonxanos, hai moito tempo....) E probable que
se conte unha mesma lenda sobre moitos personaxes e en moitos lugares e
épocas: a historia segue a ser a mesma pero cambian as personaxes.

- Os pequenos textos ou aforismos como proverbios, adivifias, maximas,
chistes ... historias moi curtas que proporcionan resumos do cofiecemento
sobre a propia cultura. Nos refrans condénsanse valores e formas que a cultura
debe pofier en accién para conseguir prosperidade, benestar, ... En xeral todos
eses textos son educativos e fonte de diversion e pracer, en realidade, parte da
sua eficacia coma medio educativo, esta no uso do humor.

2.- RELIXION.
2.1.- PROCESO DE SACRALIZACION. O SAGRADO E O PROFANO

A relixibn consiste en crenzas e comportamentos relacionados con seres,
poderes e forzas aos que se outorga un caracter sobrenatural (isto €, que estan
mais alé das forzas da natureza e das nosas propias forzas). O feito de
converter algo en relixioso consiste en atribuirlle calidades especiais,
propiedades que non pertencen &s cousas ou seres ordinarios e correntes,
atributos extraordinarios. A este proceso denominaselle proceso de
sacralizacion. Y W %

A presencia do sagrado "
provoca respecto e medo,
Lowie explicouno en termos de
“asombro e temor”: aquelo ante
0 que nos mostramos asi é o
relixioso. Tamén esta era a
opinién do antropdlogo do XIX
Frazer que considerou que
estabamos en presencia dun
fendmeno relixioso cando a
xente nos enfrontabamos a
algo con humildade e con
actitude de suplica. Se ante

unha situacion pensamos que controlamos 0s acontecementos, que temos
como intervir nos feitos, a actitude é non relixiosa. Igualmente Durkheim
(principios do XX) considerou que o sagrado ou relixioso oponse en todas as
sociedades ao ordinario ou profano. E relixioso o que rompe co ritmo dos
acontecementos.

Para relacionarse con esta outra esfera, co sobrenatural e poderoso, hai
diversos mecanismos, xa que hai que tentar chamar a atencién do poderoso e
transmitirlle informacion ou solicitarllela. Para isto utilizanse os ritos que son
comportamentos estereotipados, formais, con estructura estable. A mensaxe
gue se transmite ao descofiecido producese a través de oracions, invocacions,
sacrificios... Nesta transmisién de informacién é habitual que apareza algun/ha
especialista cunha funcion especial nesta comunicacion como chamans,
bruxos/as ou sacerdotes.

2.2.- ALGUNHASFORMAS DO RELIXIOSO

A antropoloxia cultural preocupouse dende o seu nacemento polas relixions, de
feito este foi un dos seus primeiros campos de traballo. Durante moitas
décadas o tema que interesaba era a analise do que se denominaban as
“relixions primitivas”. Neste momento apareceron moitos termos e clasificacions
coma maxia, tipos de maxia, totemismo, chaman, animismo, mana, tabu, etc,
gue debian servir para comprender estes fendmenos. Hoxe seguen a interesar
estas mostras, pero tameén moitos outros fendbmenos.

2.2.1.- O ANIMISMO

Os antropdlogos/as do XIX defenderon unha vision da relixion asociada ao
paradigma evolucionista que dominou neste periodo. Un dos antropélogos que
mais se preocupou do asunto da relixion foi Tylor. Tylor propuxo que a relixion
pasara na sua evolucion polas etapas de: animismo, politeismo e monoteismo,

s % da forma menos abstracta & mais abstracta. O animismo é
a crenza de que dentro do corpos visible hai un ser
invisible: a alma. En todo o mundo crese que as almas
aparécense en sofios, trances, visidns, sombras... Tylor
pensaba que esta idea basica de alma debeuse inventar
para explicar calquera fenémeno enigmatico: o0s
fendmenos metereoloxicos, 0os acontecementos da vida, o
éxito da colleita, podia ser explicado pola aparicion dunha
alma. Tylor pensaba tamén que a relixibn aparecera para explicar o que a
xente non comprendia, polo que comezaria a :
declinar a medida que a ciencia ofrecera Sy S
mellores explicacions dos feitos. En parte tivo e T
razén, as explicacions cientificas substituiron
as explicaciéns relixiosas, pero a pesar diso a
relixion non declinou.

2.2.2.- MANA E TABU

Ademais do animismo, e as veces coexistindo con el, hai unha vision do
sobrenatural coma un poder impersoal, unha forza que as persoas podemos
controlar baixo certas condicidns. Esta concepcion é moi relevante en
Melanesia, no Pacifico Sur, en Papua Nova Guiné e outras illas. O mana
melanesio pode residir en persoas, animais, prantas ou obxectos. E similar a
nosa nocion de sorte. Os obxectos con mana, os amuletos ou encantamentos,
poden cambiar a sorte de alguén. O mana melanesio pddese conseguir con
sorte ou traballando duro.
Os xefes destes pobos considerabanse tan cargados de mana que o contacto
con eles podia ser perigoso. Posto que os altos xefes tifian tanto manéa os seus
corpos e posesions podian ser tabu (separados como sagrados e fora do
alcance do comun dos mortais). Como consecuencia non se podia tocar os
obxectos ca eles tocaban ou pisar o chan que eles pisaban, pois 0 mana €é
potencialmente perigoso se non se manexa ben.

O mana ten tamén relacion coa funcion da relixibn como busca de explicacions.
As persoas fracasan na caza, na guerra, no cultivo ou no exame non porque
sexan ineptos ou vagos, sendn que o éxito ven (ou non ven) do mundo
sobrenatural.

2.2.3.- MAXIA E RELIXION

Maxia consiste no uso de técnicas “sobrenaturais” orientadas a conseguir

propoésitos especificos. As técnicas “naturais”, en contraposicion a elas, son

aquelas nas que utilizamos habilidades humanas: naturalmente movemos unha
mesa coa nosa forza,

aprobamos un exame
estudiando... As técnicas
sobrenaturais  poden incluir
Cconxuros, férmulas e

encantamentos. Utilizase maxia
imitativa para producir o efecto
desexado mediante a suUa
imitacion: se se desexa ferir a
alguén poden imitar o efecto
sobre a imaxe da victima.
Utilizase maxia  contaxiosa
cando se fai algo sobre un obxecto porgue algunha vez tivo contacto con esa
persoa. A maxia estd asociada a todas as formas relixiosas, ao animismo, ao
politeismo ou ao monoteismo.

224- A RELIXION E OS
GRANDES ESTADOS

Cando aparecen as formas
politicas mais complexas, o
politico se centraliza e o poder
aumenta a sua esfera, aparecen

relixions nas que hai
especialistas a tempo completo,
templos monumentais,

procesions dramaticas e ritos con miles de persoas presentes. A relixion
constittiese en institucién forte e o poder desexa contar co seu apoio. E posible
gue as conexions entre poder politico e relixioso sexan tan fortes que se lle
asignen aos gobernantes poderes sobrenaturais ou algunha conexion cos
deuses. Alguns autores relacionan a concentracion do poder nunhas soas
mans (coma as do rei/raifia) coa defensa da idea de que un deus supremo e
creador que ten unha actitude moi activa sobre o universo, que vixia
persoalmente o seu funcionamento e castiga os “pecados”. A imaxe do deus
realiza asi a sua funcion explicativa da orde politica: do mesmo xeito que o
deus goberna o universo o rei ou a raifla deben gobernar o estado. Unha
funcion explicativa que ten neste caso moitas outras implicacions: o poder
recibe apoio e xustificacion do poder central. O que acontece é que unha forma
de obter conformidade do pobo é convencelo de que os deuses esixen
conformidade as normas e ao estado, e que a desobediencia non s6 implica o
castigo da policia e 0 goberno senén tamén dos deuses supremos, nesta vida,
e 0 que ainda é peor, na outra.

A figura dun Deus supremo aparece en moitas sociedades nas que non hai
presencia de reis, nin xefes nin formas de centralizacion do poder, pero nestas
acostuma a estar rodeado de outras divinidades menores coas que os fieis se
relacionan; o papel do deus supremo € de inactividade unha vez creado o
universo. Non € necesario aqui nin explicar nin reforzar a existencia dun poder
central.

2.3.- FUNCIONS DA RELIXION

As funciéns basicas da relixion son a explicativa, a de proporcionar pautas de
comportamento, a de proporcionar consolo ou alivio da ansiedade e a de facer
gue o grupo social se sinta unido. Ademais, como institucién ou igrexa, pode ter
un grande espectro de funcions sociais, politicas e economicas.

A relixion é fundamentalmente unha cosmovision, unha vision do mundo. A
primeira funcion das relixibns é a explicativa. Todas as relixibns parecen
responder a algunhas preguntas como: como apareceu a natureza?, como
apareceu o ser humano?, como apareceu a sociedade humana?, por que
existe o0 mal, a enfermidade, a dor, a morte?. Para esta explicacion unha
relixion utiliza elementos sagrados e profanos que unha comunidade
sacralizou, por iso, como cosmovision a -5
relixion é dificil de distinguir da cultura en
xeral.

Nesta vision da relixion coma cosmovision
non € precisa que apareza unha institucion
gue a defenda, non é necesaria ningunha
igrexa, nin sequera poden ser necesarios
especialistas que a dirixan.

A relixion serve tamén a outras
necesidades psicoloxicas ademais de
proporcionar explicacions. Tamén entra no
dominio do moral proporcionando pautas
morais ou de comportamento que estan
incluidas na stia cosmovision. Ademais ten

-

funcions emocionais, como cando reducen a ansiedade con asuntos que
estdn mais alé do control humano. Cando as persoas se enfrontan &
incertidume ou ao perigo o recurso a practicas relixiosas é habitual. Deste xeito
a relixibn pode axudar as persoas a enfrontarse 4 morte e a superar crises
vitais.

Durkheim resaltou que a relixion serve tamén a
necesidade social de manter o grupo unido. De
feito afirmou que nos ritos relixiosos son as forzas
sociais, 0 grupo, a union, as leis, o verdadeiramente
adorado. As crenzas e as practicas relixiosas
afirman o lugar dunha persoa dentro dunha
sociedade, aumentan o sentimento de comunidade e
da confianza as persoas. Por exemplo, a explicacion
de Durkheim do totemismo das culturas australianas
€ a seguinte: nin a rata nin a ra nin ningan outro
animal totémico ten en realidade poderes para que
i g sexan considerados sagrados. Polo tanto son un
simbolo. Un S|mbolo de gue?, pois dado que os aborixes australianos se
organizan en clans e que cada clan ten o seu animal totémico, Durkheim pensa
gue é a propia forza que une ao clan, a sociedade, a propia cohesion social a
gue é adorada realmente en calquera culto relixioso do totem. En realidade en
calquera ritual comunitario o sentimento de forza unida, de estar con outras
persoas as que nos consideramos unidas, esta presente.

2.4.- OUTRAS FUNCIONS: A INSTITUCIONALIZACION

Como institucion unha relixion pode cumprir unha diversidade de funcions
econdmicas e politicas. Unha igrexa pode ter a funcion de exercer o control
social. Este control establécese a través de crenzas éticas e morais, xunto con
recompensas e castigos reais e imaxinados, que son interiorizados polos
individuos. Se as persoas con crenzas interiorizan 0 seu sistema de
recompensas e castigos relixiosos, a relixion convértese nun poderoso medio
de control dos seus comportamentos. Na relixion catolica a idea do pecado co
sentimento de culpa asociado é exemplo dista funcion.

As funciéns econdmicas dunha institucion relixiosa (coma unha igrexa)
poden conducila a converterse nun axente econdémico de primeiro orde. Tamén
pode exercer o poder ou influir poderosamente nel. Cando a institucion
relixiosa € un axente politico, ou esta asociado ao un axente polltlco a través
destas crenzas € moito mais facil
conseguir apoio para as propias
politicas. Unha das formas é
mediante a persuasion, outra
inculcando  temor, ou odio.
Tomemos o0 exemplo das
acusacions de bruxeria. As cazas
de bruxas poden ser un medio
poderoso de control social porque
crean un clima de inseguridade e

perigo que afecta a todos/as, non so as persoas con posibilidades de ser
acusados. Ninguén quere parecer desviado/a, ser acusado de bruxo/a. Nas
sociedades estatais, como na Europa dos séculos XV a XVII, cando se
intensifica a caza de bruxas, a acusacion dirixese cara persoas que poden ser
castigadas sen a mais minima posibilidade de defensa.

Tamén pode, como institucion, enfrontarse ao poder. As veces ese poder ao
gue se enfrontan é a propia igrexa na que se esta contido. Algunhas ordes
relixiosas foron tidas na historia do cristianismo como herexias. Unha herexia
era un grupo de crentes que discrepaba dalgin asunto da doutrina respecto do
pensamento que se acabou instaurando coma oficial.

Isto € o que aconteceu co priscilianismo. No século
IV Prisciliano predicou a sta doutrina de pobreza e
da igualdade instando & igrexa a que abandonara a
sta opulencia e se volvera situar do lado do pobres e
dando unha grande liberdade e protagonismo &s
mulleres. A igrexa condenou sucesivamente as suas
doutrinas, sen conseguir evitar que se estenderan
moi rapidamente por Galicia, por toda a Hispania e
por outros lugares. No século V é prohibido como
herexia, hai condenas a moitos priscilianistas, a
pesar do cal moitos deles continGan asociados coma
organizacion secreta. Segundo moitos autores son
0S seus restos 0s que repousan na catedral de
Santiago e a igrexa tivo que idear o mito de Santiago
para tentar borrar a memoria do bispo herexe.

Ao tempo que un grupo se enfronta & suUa igrexa, pode enfrontarse a outras
esferas de poder politico ou econémico, como a “teoloxia da liberacion”. Este
movemento relixioso naceu dentro da igrexa catolica de sudamérica nos anos
60 do século XX. Entre os seus postulados estaba a critica da situacion de
inxustiza, da pobreza, da explotacion ou do poder politico despético e a sua
situacion sempre do lado dos/as débiles, dos castigados/as. Polas suas teses e
accions os seus membros foron
as veces represaliados e
alguns tiveron tamén
enfrontamentos coas
xerarguias da igrexa.

As veces este enfrontamento
non ten ningunha relacion
cunha instituciéon  relixiosa
senbn con outros  grupos
sociais. E 0 que aconteceu nos
procesos de revitalizacion.
Ante as tensiéons do & : 3 0" - \
colonialismo ou en condicions de intensa explotacmn de clases ou de minorias
as relixions tenderon a converterse en movementos que pretendian lograr unha
mellora nas condicibns de vida, nesta vida e tamén na vida futura. A
revitalizacién consiste no proceso de oposicion dun grupo dominado ao grupo

dominador onde se utlizan elementos e fundamentos relixiosos. Alguns
movementos deste tipo insistiron na actitude pasiva e non violenta e na
salvacion como recompensa, outros defenderon unha actitude mais agresiva.
Estas diferencias reflicten fundamentalmente o grao en que 0S grupos
dominantes estan preparados para facer fronte ao seu desafio. Un exemplo
deste tipo de movementos foi a Danza dos Espiritos dos indios americanos que

naceu a finais do XIX e se estendeu entre varios pobos da zona Oeste.

; XUNTA DE GALICIA = Pi

2.5.- OS MITOS

Os mitos encerran a concepcion do mundo dunha cultura, expresan polo tanto
aspectos fundamentais da sua cosmovision. Explican as orixes de especies de
plantas e animais, incluindo aos seres humanos, as diferencias entre os seres
humanos, a organizacion social.... Falan da orixe do mundo e de lugares
xeograficos concretos. En pequenos mitos escéndese profundas visions
filoséficas e morais sobre 0 mundo. En primeiro lugar un mito é un relato, pero
moi especial, porque permite que todos os aspectos da vida se mesturen.
Ademais 0s mitos son importantes porque os individuos rexen as suas vidas
segundo o estilo e os significados resumidos neles. A forma en que un pobo
sen escritura, nin cine nin television pode preservar e utilizar os seus mitos é
contandoos e representandoos. Isto é o que acontece nos rituais, dos que
falaremos a continuacion.

A andlise dos mitos é un dos temas mais polémicos da antropoloxia cultural.
Un dos autores mais destacado neste campo é Lévi-Strauss (1908-2009) que
considerou que nos mitos acontece a miudo unha oposicion binaria: ben/mal,
home/muller, alto/baixo... que explica o mundo. Segundo Lévi-Strauss esta
forma de pensamento, o binario, é universal, e uns mitos poden ser
transformados noutros de culturas moi diferentes a través de substitucions
simples do tipo cambiar ao home pola muller, etc.

Para comprendelos adoitoise diferenciar:

- O contido do mito, que ten que ver sobre todo cos sucesos que provefien do
comezo dos tempos e tratan da creacion da natureza e da cultura.

- A forma, que é de relato, a mesma historia pode ter a forma de drama ritual,
de icono, de sermons ou de danzas.

- A funcion, que é proporcionar explicacions como comprender as relacions
humanas, as relacions da humanidade co resto da natureza, explicar os
sucesos da natureza...

- O contexto, xa que 0 mito € utilizado moitas veces en contextos rituais, ainda
gue pode aparecer en outros momentos da vida.

Moitas veces 0s mitos son relatos de deuses. Os tiv contan un mito moi breve

de como chegou a aparecer o mundo. Nun principio Deus (Aondo) fixo a Terra
e todo o que hai nela, o mundo era bo e non contiia o mal. O mal entrou no

mundo coas intencidns ocultas das persoas malas. Os tiv nunca rezan a
Aondo, Aondo sempre esta desocupado ou descansando.
Pero sabe todo o que pasa no mundo, de feito € o Unico que
cofiece moitas cousas. Non precisan do diafio nin de ningin
outro ser para explicar o mal, o mal esta nos humanos.
Neste breve mito reflictense toda unha serie de visions e
actitudes cara 0s vecifios e parentes que son 0S causantes

do mal en caso de producirse.

XUNTA DE GALICIA F'Iaftaf-:-rrna educativa

En contraposicién os daiakos de Borneo contan o seguinte
mito complicadisimo: o cosmos comezou na boca dunha
serpe de auga. Logo apareceron duas montafias, do choque
das duas montafias empezou a emerxer a realidade
cosmica: o sol, a lua, as nubes, as montafas, todo xurdiu do conflicto entre
agquelas duas montafias. Duas deidades habitan naquelas montafias e as
veces adquiren forma humana
como Mahatala e a sua esposa
Puhir. Con forma humana as
deidades crearon dous mundos, un
mundo superior e un inframundo,
ainda non existia o mundo
intermedio da xente. Na seguinte
fase da creacion as deidades
tomaron forma de paxaros, un
deles crea a arbore da vida no
centro de todo. Mahatala e Puhir en
forma de paxaro comezan a loitar
na arbore e este queda danado. Da
SOUTH KALIMANTAN 3 arbore e do seu musgo aparecen
' un mozo e unha moza, o0s
antepasados de todos os daiakos.
Dentro desta narracidon ocultanse
tameén profundas suposicions. No mito méstranse os simbolos da vida: a serpe
de auga, o arbore da vida, e tamén o conflicto: ddas montafias en conflicto,
duas persoas en conflicto, dous paxaros en conflicto e como a vida e o conflicto
deben ser medidos. A cerimonia do matrimonio daiako € unha repeticion do
mito: a parella suxeita a arbore da vida sinalando que pode ser destruido pola
violencia entre eles. Do mesmo xeito 0 mito ou partes del repitense en moitas
cerimonias e rituais.

Jdava Sea

2.6.- O RITUAL

Un ritual é a execucion ou a renovacion dun mito. O ritual € un drama
representado, que pode ter por propdsito curar a unha persoa enferma,
conmemorar un suceso do ciclo vital dun individuo ou do grupo social ou
recofiecer o paso das estacions, de agradecer algunha fortuna na vida, coma
as colleitas.... Como o ritual é executado, feito, dicimos que € representado.

O ritual distinguese doutros comportamentos en que:

- Son  formais, tefien
momentos estereotipados que
se repiten da mesma forma.

- As persoas o0s realizan a
miudo en lugares especiais
(lugares “sagrados”) e en
momentos determinados (dias
do ano concretos  ou
momentos do dia
determinados)

- Tefien ordes litrxicas,
. ordenacions, hai secuencias
" de palabras e acciéns

inventadas antes da representacion que se realizan.

- Fronte aos actores/actrices do teatro que representan un papel, os
participantes do ritual “van en serio” crense o seu papel.

- Son actos sociais, alguns participantes estaran mais entregados que outros,
pero polo feito de tomar parte dun acto publico conxunto, os participantes
sinalan que aceptan unha orde social e moral comun que vai mais alo do seu
status coma individuos.

Hai rituais de consenso, nhos
gue a cosmovision implicita é
de mostrar acordo cun certo
orde das cousas, hai rituais de
confrontaciébn, nos que esta
vision do mundo compartida se
enfronta a outra que é
socialmente recofiecible. Hai
rituais de paso, que marcan a
transicion como 0s momentos
da vida dos individuos (o
nacemento, o paso da infancia
a idade adulta, o matrimonio, a
morte) e tamén moitos outros
cambios. Nestes nos
concentraremos, porque tamén é os que historicamente a antropoloxia cultural
estudiou mais profundamente.

Nos ritos de paso hai tres momentos: primeiro prodicese unha separacion da
orde comun da vida: apartase & persoa do seu estatuto de persoa normal, xa
gue a persoa debe deixar a sua identidade anterior (neno, por exemplo) e
pasar a ocupar a sua nova posicion (adulto).

A continuacion ven un momento de transicion ou de marxe, onde non rexen as
necesidades e normas da vida diaria, € unha situacién entre o vello papel e o
novo. Esta fase denominase liminaridade e € a que mais ten interesado. Nas
situacions de liminaridade as persoas estan situadas féra das relacions sociais
normais. Na terceira fase producese a integracion: a persoa renace na sua
nova identidade ou estatuto. A Pascua cristid segue este esquema de forma

moi clara. Isto acontece tamén moi claramente nos rituais asociados a morte (o
difunto/a debe ser incorporado ao outro mundo), ou nos de paso & vida adulta,
na que 0S mozos/as son apartados da vida social a través dalgun

procedemento para ser logo incorporados como adultos mozos.

XUNTA DE GALICIA F'I.]Tt.nf-:u ma.educativa

Un aspecto moi importante dos ritos € a communitas, un intenso espirito
comunitario, un sentimento de gran solidariedade, igualdade e proximidade
social. Esta acontece no momento da liminaridade. Nestas situacions as
distincidns sociais que noutros lados son importantes ou que vaian a darse
despois esquécense temporalmente. Os participantes séntense unidos e
compartindo.

Entre os indios das chairas, para pasar ao estado de
home adulto, separabase temporalmente ao mozo da
sociedade. Tras un periodo de illamento na natureza,
con frecuencia acompafiado de xaxun, o mozo veria
unha visibn que se converteria no seu espirito
gardian. Daguela volveria a sia comunidade como
adulto. Nas culturas contemporaneas os ritos de
transicion inclien bautismos, confirmacions, bar e bat
mitzvahs (na relixion xudia) e as novatadas. En xeral
hai rito de transicibn sempre que hai cambios de
status social, como de mozo/a a adulto/a ou de
novato a veterano/a. Tamén hai ritos no mundo
empresarial, porque un rito de transicion pode sinalar
calguera cambio de lugar, condicion, posicion social
ou idade.

2.7.- ADESACRALIZACION RECENTE

Dende o Renacemento vivimos en Occidente un proceso cofiecido coma
desacralizacion. En relacion a cultura relixiosa mais potente neste espacio, 0
Cristianismo, este proceso veu a significar a desapariciéon da influencia da
relixion en numerosos aspectos da vida dos individuos e, teoricamente ao
menos, tamén da esfera social e politica. A relixion converteuse nun asunto
privado que ocupa un certo tempo da vida tendendo ao longo dos séculos que
nos separan do Renacemento a perder peso nas nosas vidas. Dende este
momento filosofos e intelectuais reclaman a non participacion da Igrexa en
asuntos publicos, a conversion da relixiosidade nun puro asunto persoal que
cada un arranxa privadamente na sua casa ou dentro dun templo.

UNIDADE 6: A ACULTURA COMA ORDE SIMBOLICA 13



XUNTA DE GALICIA Plajaforma.educaty

: COMSELLERIA DE EDUCACION | *.. Ha Tarmation a distancia
E ORDENACION UNIVERSITARIA FOMDO 501 WA 2 emente ne
IES San Clemente Ay www.iessanclemente. net

Como producto intelectual esta corrente derivou na formulacion do ateismo
moderno, que conta entre algin dos seus
maximos representantes con Freud, Marx e
Nietzsche. Marx (XIX) criticou que a igrexa fora
unha forma de dominacién sobre o pobo, e que
este se deixara manipular pola necesidade de
consolo e de alivio ante unhas condicions de
vida duras e mesmo humanamente non
soportables como acontecia cos proletarios do
XIX. Nietzsche (XIX) afirmou “Deus morreu”
expresando que en occidente deixaramos de
crer en deus, que xa non significaba nada ou
nada importante nas nosas vidas. Freud
(principios do XX) considerou que a crenza
relixiosa era unha neurose ou enfermidade
mental e que na crenza dun deus
todopoderoso méstranse 0s riscos da conducta
infantil de medo-adoracion ao pai autoritario propia sé de nenos (Freud).

Con todo, e a pesar do dito, a antropoloxia cultural defendeu que o relixioso,
como tendencia a separar un ambito especial, o sagrado, non desapareceu das
nosas vidas, sendn que tendeu a buscar outras formas de expresion.

2.8.- AS FORMAS RELIXIOSAS ACTUAIS

Moitos dos nosos comportamentos cotiAns mostran novas formas de aparicion
do sagrado ou do relixioso nos ambitos da vida profana: na masica, no deporte,
no culto ao corpo, no turismo...

A MUSICA
A través da musica, e doutros elementos, podese formar un publico cuns
gustos, uns modos de comportamento, unha forma de vestir e outras
afinidades. A musica € o elemento de
convocatoria a través do que se difunde un
estilo de vida. Os medios de comunicacion
e as redes comerciais estenden esta “vision
do mundo”. Un concerto mostra 0s
elementos do ritual: o publico vaise
situando unha explanada ou un estadio,
con anterioridade, moita xente vestida
cunha indumentaria propia da celebracion.
Na recepcién do idolo aparece a emocion
colectiva, as luces, os efectos acusticos, as
palmas, o baile, van exaltando ao publico.

O culto serve tamén como medio para
expresar unha identidade colectiva. O rock,
por exemplo, foi o vehiculo expresivo
contestatario da busca de autonomia da

iBusca las diferencias!

mocidade dos anos 50. Hai un estilo de vida, unha forma de realizarse e de ser,
as estrelas son alguén, os mitos, os idolos, desmarcaronse desta sociedade
consumista e viven doutro xeito que é admirado polo seu publico.
O obxecto de culto, ao final € o grupo mesmo. A musica exalta a religacion
mesma, a proximidade, o reagrupamento, a cohesion, ainda que esta sexa
puntual: estar xuntos e participar, comulgar en algo comun. Esta sensacion non
ten por que ser moi profunda, estar xuntos fisicamente, aplaudir ao mesmo
tempo, exaltarse co mesmo ritmo, o importante é estar cerca e sentir emocions
semellantes, ter a sensacion de que se forma unha soa cousa co resto das
persoas.

XUNTA DE GALICIA F'I.]Tt.nf-:u ma.educativa

O DEPORTE

O xogo foi sempre unha
forma de romper coas
cadeas do traballo, do
obrigatorio, do cotian. Xogan
os/as nenas, que non tefien
0 seu tempo dividido entre
as obrigacibns e a festa,
sempre € festa para eles.
Cando xogamos como
adultos estamos ensaiando
ou Iimitando un estado
liberado de preocupacions,
: 4 e 5 § de obrigas e do
=7 i 1) 1 ' desagradable, realiza o que

e T e n a realidade deberia ser
sempre: esforzo xeneroso, competividade Xxusta, respecto polas regras de
comportamento...

Tanto na practica coma no espectaculo do deporte hai moitos rituais asociados.
Téfiense atopado semellanzas, por exemplo, entre un partido de futbol e unha
celebracion relixiosa: 23 oficiantes sobre o céspede dun estadio baixo as luces
e ante a atenta e participativa mirada do publico multitudinario que aplaude,
berra, clama... As semellanzas esténdense aos preliminares da cerimonia: o
apartamento dos xogadores que ven acompafada dunha “purificacion”, as
colas do publico para conseguir entrada e para acceder ao estadio ataviados
para a ocasion...

CULTO AO CORPO

O corpo é obxecto de culto en moitos sentidos para a cultura contemporanea.
Atendamos s6 a un deles: a comercializacibn ou o consumismo que fixo do
corpo un dos seus obxectivos. O coidado do corpo percorre a educacion, a
arte, o deporte, a saude, a dietética...A maquillaxe, o “manterse en forma”, os
cosmeticos, as operacions de cirurxia estética, aparecen nun horizonte de
ocultacion do paso do tempo e de culto a beleza pola via corporal: o home ou a
muller, prototipo da virilidade ou da feminidade dotados dun atractivo maxico,
capaz de provocar a admiracion e o rendimento dos outros. Ao redor do corpo,

das atencions e coidados, de rituais e preocupacions que lle adicamos o corpo
€ dalgun xeito sacralizado.

Ademais destas mostras de “relixiosidade profana” a antropoloxia cultural ten
estudiado como as relixions civis tefien importancia nas nosas vidas (actos
politicos, por exemplo). Isto non significa que as relixions, grandes e pequenas,
perdan peso. Isto é outro tema, coma saberas o contexto de desacralizacion
non é contrario ao feito de que as grandes relixibns non decrezan no seu
numero de fieis declarados ou censados dalgun xeito, e mesmo que algunhas,
coma o Islam, medren de ano a ano. A desacralizacion refirese ao feito de que
a presencia da relixion dominante en Europa, o Cristianismo, faise mais
puntual nas vidas dos individuos.

Ten en conta, por outra parte, que estas analises feitas pola antropoloxia
destas mostras de ritualizacion dos nosos comportamentos e doutras moitas
gue non citamos neste tema, non son en absoluto unha critica a estas
practicas. Tratase mais ben de ver e comprender que para nds segue a haber
cousas que son mais “sagradas”, que significan mais, que nos entregamos a
elas e que nelas nos sentimos unidos aos demais, nos separamos do NoOso
ritmo cotian e temos novas experiencias cargadas de significados.

